
«ЕЛ ТІЛЕГІ» 
ГАЗЕТІ

еліміздің барлық өңірлеріне тарайды. Бүгінде 
өзінің оқырмандары асыға күтетін, сүйіп оқитын 

басылымдарға 2025 жылдың І жартыжылдығына 
жазылу науқаны жүріп жатыр. 

«Ел тілегі» газетіне жеке жазылушылар үшін 
индекс 65007 

6 айға – 2800 теңге;
БАСЫЛЫМДЫ АСЫҒА КҮТЕТІН 

ОҚЫРМАНДАРЫМЫЗБЕН 
ӘРДАЙЫМ БІРГЕМІЗ!

• Мекемеңіздің, компанияңыздың жұмысы 
ілгерілесін десеңіз, бизнесте мол табысқа қол 
жеткізгіңіз келсе, әр бастаған ісіңіз сәттілік пен пайда 
әкелсін десеңіз «Ел тілегі» газетіне жарнама беріңіз! 

• Сонымен бірге құттықтау, хабарлан дыру, 
еске алу жариялау ниетіңіз болса, құжаттарыңызды 
жоғалтқаныңыз, жеке кәсіпкерлік қызметті 
тоқтатқаныңыз туралы, басқа да ресми құжаттарды 
рәсімдеу жайлы хабарлама жасау қажеттілігі туса, 
Бізге хабарласыңыз!

Қажетті ақпаратты мына телефондар 
арқылы ала аласыздар:  8(7242) 

27-85-75; 8-7059827661, 8 777 752 54 63.

Оқушылар үйі мен өнер 
мектебі ғимаратында өткен 
жеке қабылдауға 65 азамат келді. 
Олар газ, көшелерге жөндеу 
жұмыстарын жүргізу, спортпен 
шұғылданатын ойын алаңдарын 
салу, емхананың кәріз жүйесін 
жаңарту, жұмысқа орналасу, 
кәсібін кеңейту, тағы басқа 
мәселелерді көтерді.

Аймақ басшысы мәселелерді 
сала мамандары мұқият зерделеп, 
заңдылығына қарай шешім 
қабылданатынын жеткізді 
және жауапты басқарма 
басшыларына нақты тапсырма 
берді. Көтерілген мәселелердің 
әрқайсысы жіті зерделеніп, жан-
жақты талданады. Содан кейін 
заң аясында шешім қабылданбақ.

Жеке қабылдауға келген 
кент тұрғыны Қаракеткен ауылы 
және Далдабай елді мекеніне 
табиғи газ жүргізу жайын 
қозғады. Облыс әкімі қазіргі 
таңда аталған елді мекендерді 

газдандырудың жоба-сметалық 
құжаттары жасалып, мердігер 
және техникалық қадағалаушы 
мекемелер анықталғанын 
жеткізді.

« А у ы л  а м а н а т ы » 
бағдарламасы арқылы 2023 жылы 
несие алып, жылыжай ашқан 
кент тұрғыны кәсібін кеңейтуге 
көмек сұрады. Оған бағдарлама 
аясында жеңілдетілген несие 
алу мүмкіндіктері жайында 
түсіндірілді.

Тұрғындар құқық қорғау 
органдары басшыларының 
қабылдауына негізінен өздерін 
толғандырған мәселелердің 
заңдық тұрғыда  қалай 
шешілетінін білуге келеді. 
Бүгінгі кездесуде олар барлық 
сауалдарына толыққанды жауап 
пен маман кеңесін алды.

Дәстүрге айналған мұндай 
қабылдаулар алдағы уақытта 
өңірдің басқа да аудандарында 
ұйымдастырылатын болады. 

ОБЛЫС ӘКІМІ ҚҰҚЫҚ 
ҚОРҒАУ ОРГАНДАРЫНЫҢ 
БАСШЫЛАРЫМЕН 
БІРГЕ ТҰРҒЫНДАРДЫ 
ҚАБЫЛДАДЫ

      Облыс әкімі Нұрлыбек Нәлібаев Жалағаш ауданына 
жұмыс сапары кезінде жұртшылықпен кездесіп, құқық 

қорғау органдары басшыларымен бірге тұрғындарды жеке 
қабылдады.

Жиналған жұртшылықты 
құттықтаған аймақ басшысы 
өңірдің әлеуметтік-экономикалық 
дамуындағы, құрылыс пен 
денсаулық сақтау салаларындағы 
жаңалықтарға ерекше тоқталды.

«Мемлекет басшысының 
төрағалығымен өткен Үкіметтің 
кеңейтілген отырысында ол 
өңірдің әлеуметтік-экономикалық 
дамуының қорытындылары 
туралы баяндады. Елбасымыз 
Қасым-Жомарт Кемелұлы облыста 
атқарылған жұмыстарға оң 
бағасын берді. Алда әлі көптеген 
жобаларымыз бар. Біз бұл бағытта 
жұмысты жалғастырамыз.

Облыстық денсаулық 
сақтау бюджеті 129 млрд 448 
млн. теңгеге жетті. «Ауылдық 
денсаулық сақтауды жаңғырту» 
ұлттық жобасы аясында барлық 
аудандарда 28 медициналық 
мекеме салынды. Жалағаш 
ауданы, Есет батыр және 
Мырзабай ахун ауылдарындағы 
екі дәрігерлік амбулатория 
2023 жылы ашылып, бүгінде ел 
игілігіне қызмет етуде.

Ел игілігіне тапсырылатын 
жаңа ғимаратта алғашқы 
медициналық-санитарлық 
көмектің сапасын арттыруға жол 
ашайық! Дәрігерлеріміз елге 
адал қызмет етіп, халыққа алғыс 
айта берсін! Егеменді еліміздің 
тұғыры биік, Тәуелсіздігіміз 
тұғырлы болсын! – деді Нұрлыбек 
Мәшбекұлы.

Жиында медицина саласының 
ардагері, Қызылорда облысының 
Құрметті азаматы, «Құрмет» және 
«Парасат» медальдарының иегері 

Тұрғанбай Маханов ақ батасын 
берді. Марапаттар ауданның 
әлеуметтік-экономикалық 
дамуына аянбай тер төккен 
ардагерлер мен аурухананы салған 
құрылысшыларға табыс етілді.

Айта кетейік, өткен жылы 
Қызылорда қаласында жаңа 
«Қан орталығы» ашылып, 
бүгінде ел игілігіне қызмет 
етуде. Жаңақорған ауданындағы 
Төменарық ауылында және Арал 
ауданындағы Сексеуіл ауылында 
ауылдық ауруханалар пайдалануға 
берілді. Ана мен баланың өмірін 
қорғау мақсатында көпсалалы 
облыстық ауруханада жаңа 
МРТ аппараты іске қосылып, 
70 төсектік перинаталдық бөлім 
ашылды.

Облыс орталығында емханасы 
мен онкологиялық бөлімшесі 
бар 300 төсектік көпсалалы 
аурухана салынуда. Сондай-ақ, 
республикалық жоба аясында 
көп салалы 4 аудандық орталық 
аурухана жанынан қосымша 
құрылыс салынады.

Өткен жылы 8 медициналық 
мекеме күрделі жөндеуден 
өтті. Биыл 6 нысанның жылу 
жүйесі газға ауыстырылады. 
Медициналық техникамен 
қамтамасыз ету деңгейі 87,1%-ға 
жетті. Соңғы 2 жылда облыстың 
барлық елді мекендеріндегі 
денсаулық сақтау мекемелері 245 
жаңа жедел жәрдем көлігімен 
қамтамасыз етілсе, оның 11-і 
Жалағаш ауданына берілді. 
Осылайша ауылдарды жедел 
жәрдем көлігімен қамтамасыз 
ету мәселесі толығымен шешілді.

Мемлекет басшысының 
бастамасымен құрылған 
«Қазақстан халқы» қоры 
өңірдегі денсаулық сақтау 
саласын дамытуға 4 млрд. 
теңгеден астам жіберілді. Осы 
қор арқылы Арал, Жаңақорған 

аудандары мен Қызылорда 
қаласында «Қамқорлық» 
оңалту орталықтары ашылды. 
Жылжымалы медициналық 
скринингтік кешен алынып, ауыл 
тұрғындары тексерілуде.

АУЫЛДЫҚ ДЕНСАУЛЫҚ САҚТАУ 
САЛАСЫН ЖАҢҒЫРТУ

Облыс әкімі Нұрлыбек Нәлібаевтың қатысуымен Жалағаш 
ауданы, Қаракеткен ауылында «Ауылдық денсаулық сақтау 

саласын жаңғырту» республикалық жобасы бойынша салынған 
дәрігерлік амбулатория ашылды. Салтанатты шараға облыстың 

құқық қорғау органдарының басшылары, медицина саласының 
ардагерлері, қоғам қайраткерлері мен ауыл тұрғындары 

қатысты.

Облыс әкімі Нұрлыбек 
Нәлібаевтың қатысуымен 
Жаңақорған ауданының 

«Саяжай» шағын ауданында 
«Жайлы мектеп» ұлттық 
жобасы аясындағы 600 

орындық білім ошағының 
салтанатты ашылу рәсімі өтті.

Іс -шараға  Парламент 
Мәжілісінің депутаты Мұрат 
Әбенов, жауапты салалардың, 
құқық қорғау органдарының 
басшылары, сала ардагерлері мен 
зиялы қауым өкілдері қатысты.

Аймақ басшысы аудан 
тұрғындарын жаңа мектептің 
ашылуымен  құттықт ап , 
атқарылған жұмыстарға тоқталды.

«Мемлекет басшысының 
төрағалығымен өткен Үкіметтің 
кеңейтілген отырсында өңірдің 
әлеуметтік-экономикалық даму 
қорытындыларын баяндадым. 
Президентіміз облысымыздың 
экономикалық өсіміне оң бағасын 
берді.

Осы жиында Мемлекет 
басшысы Қасым-Жомарт 
Кемелұлы: «Биыл «Жайлы 
мектеп» ұлттық жобасы 
аяқталады. Барлық аймақта заман 
талабына сай тірек мектептер 
желісі құрылып жатыр. Менің 
тапсырмаммен үш жыл ішінде 
тағы 1300 мектеп жаңғыртудан 
өтеді», – деген болатын.

Президентіміздің, Үкіметтің 
ерекше қолдауымен Сыр өңірінде 
байыпты бастамалар қолға 
алынып, жасампаз жобалар 
жүзеге асуда. Біз ұрпақ білімін 
арттыруға, қоғамда ұстаз беделін 
көтеруге әркез мүдделіміз. 
Тұрақты қолдаудың арқасында 
өңіріміздің білім саласы табысқа 
жетті. Сәулеті жаңарған мектептер 

бой көтерді.
Өткен жылы білім саласына 

бөлінген қаржы 270 млрд теңге 
болса, биылғы бюджеті 308 
млрд 134 млн теңгеге жетті, 
яғни 16,9 пайызға артты. Жаңа 
мектептердің ашылуы – жай ғана 
ғимараттардың салынуы емес, бұл 
жаңа дәуірде білім алатын озат 
оқушыларға жаңа мүмкіндіктер 
сыйлау.

Мемлекет басшысының 
бастамасымен жүзеге асқан 
«Жайлы мектеп» ұлттық жобасы 
аясында өңірде 6 900 оқушыға 
арналған 10 мектеп құрылысы 
басталып, облыс орталығындағы 
900 орындық алғашқы мектепті 
өткен жылдың қазан айында 
табыстадық.

Жыл басында Жаңақорған 
ауданының «Жаңарық» ауылында, 
Арал қаласында 300 орындық, 
Қызылорда қаласында 600 
орындық мектептерді пайдалануға 
бердік. Жыл ішінде тағы 5 
«Жайлы мектептің» құрылысын 
аяқтаймыз.

Бүгін, міне, «Самұрық-
Қ а з ы н а »  а к ц и о н е р л і к 

қоғамының үйлестіруімен жүзеге 
асырылған, құны 4 млрд 709 млн 
теңге болатын 600 орындық 
«Жайлы мектепті» ел игілігіне 
табыстаудамыз. Біз бұл арқылы 
Жаңақорған кентінде қарқынды 
өсіп келе жатқан «Саяжай» 
шағын ауданындағы балаларымыз 
баратын мемлекеттік мектептің 
мәселесін шештік.  Енді 
оқушыларға басқа мектептерге 
қатынаудың қажеті жоқ.

Алдымызда нақты жоспар-
ларымыз бен бастамаларымыз 
әлі де көп. Оларды іске асыру 
бағытындағы жұмыстарымызды 
ж а л ғ а с т ы р а  б е р е м і з . 
Қуаныштарыңыз құтты болсын!» 
– деді Нұрлыбек Нәлібаев.

Жиында Мұрат Әбенов аудан 
тұрғындарын жаңа мектептің 
ашылуымен  құттықт ап , 
қоғам қайраткері, Қызылорда 
облысының құрметті азаматы 
Ибрагим Әбибуллаев батасын 
берді.

Айта кетейік, өткен жылы 
аймағымызда 6 мектеп бой 
көтеріп, 5 мектепке қосымша 
ғимарат ел игілігіне табысталды. 

Осылайша Арал ауданы Тоқабай 
ауылындағы №248, Шиелі 
кентіндегі №252 және Жансейіт 
ауылындағы №133 апатты 
мектептердің мәселесі шешілді.

« Қ а з Г е р м ұ н а й » 
компаниясының демеушілігімен 
Қызылорда қаласында заманауи 
үлгідегі 350 орындық «Оқушылар 
сарайы», Жаңақорған ауданында 
200 орындық «Оқушылар үйі» 
мен 50 орындық «Өнер мектебі» 
ел игілігіне табысталды. Жыл 
ішінде Шиелі ауданында да 200 
орындық «Оқушылар үйі» мен 
50 орындық «Өнер мектебі» 
жұмысын бастайды.

Облыс орталығындағы 
«Шығармашылық академиясы», 
музыкалық колледждің жаңа 
ғимараты мамыр айында, дарынды 
балаларға арналған физика-
математика мектеп-интернаты 
наурыз айында аяқталмақ.

Б и ы л  « Б і л і м  б е р у 
инфрақұрылымын қолдау қоры» 
есебінен Арал ауданының 
«Жалаңаш» ауылынан 150 
орындық мектеп салынады. 
Былтыр 3 млрд 100 млн теңгеге 
8 мектеп ғимаратына күрделі 
жөндеу жүргізілді.

Мемлекет басшысының 1 300 
мектепті жаңғырту тапсырмасына 
сәйкес алдағы 3 жыл ішінде 
облыстағы 51 мектеп, оның 9-ы 
биыл күрделі жөндеуден өтеді.

Салтанатты іс-шарада 
Жаңақорған  ауданының 
әлеуметтік-экономикалық 
дамуына үлес қосқан азаматтар 
мен заманауи білім ордасының 
құрылысын жүргізген мердігер 
мекеменің қызметкерлері 
марапатталды.

«Ел тілегі» ақпарат

ЖАҢАҚОРҒАНДА «ЖАЙЛЫ МЕКТЕП» 
ҰЛТТЫҚ ЖОБАСЫ АЯСЫНДА ТАҒЫ БІР 
ЖАҢА МЕКТЕП АШЫЛДЫ

АЙМАҚ

 Рәсім үш дүркін «Алтын 
домбыра» иегері Мұхтар 
Ниязовтың арнауымен ашылды. 
Аймақ басшысы жұртшылықты 
жаңа нысанның қолданысқа 
берілуімен құттықтады.

 «Бүгін елі ырысты, жері 
күрішті, берекесі тасып, бірлігі 
асқан Жалағаш ауданындағы 
бірқатар нысанды ел игілігіне 
т а б ы с т ау ғ а  ж и н а л д ы қ . 
Мемлекет басшысы Қасым-
Жомарт Кемелұлы «Еліміздің 
рухани дамуы ұлттық рухқа 
тікелей байланысты. Сол себепті 
азаматтарымыздың рухы әрқашан 
биік болуы үшін мәдениетімізге, 
руханиятымызға баса мән беруіміз 
қажет» деген болатын.

Өткен жыл өңірімізде 
«Руханият  жылы»  деп 
айшықталып, мәдени-көпшілік 
шаралармен бірге ауқымды 
жобаларды жүзеге асырдық. 
Сыр өңіріндегі «Руханият 

жылы» жемісті болды. «Анаға 
тағзым», «Отбасы орталығы», 
көпфункционалды 1000 орындық 
«Өнер орталығы» салынып, 
симфония оркестрі, инклюзивті 
театр, жастар театры, заманауи 
би, хор ұжымдары жасақталды. 
Сыр мәдениетінің негізгі бренді 
– жыраулық дәстүр өкілдерінің 
«Жыраулар үйі» ашылды. 
«Самұрық қазына траст» қорымен 
бірге «Үстел теннисі» орталығы, 
«ҚазМұнайГаз» компаниясының 
демеушілігімен «Оқушылар 
сарайы» салынып, ел игілігіне 
берілді. Биыл бұл бағыттағы 
жұмыстар жалғасын тауып, 
ірі құрылыс нысандары іске 
қосылады.

«Руханият орталықтары» 
көз ілеспес өзгерістерге толы 
жаңа заман шақыртуларына 
жауап беретін бәсекеге қабілетті 
ұлт қалыптастыруда рухани-
мәдени шаңырақ болады деп 

есептейміз. Баршаңызды жаңа 
нысанның ашылуымен тағы 
да құттықтаймын! «Руханият 
орталығы – бірліктің ордасы» 
еліміздің рухани қазынасын 
толықтырып, жұртшылыққа 
қуаныш сыйласын. Ұлттық 
құндылықтарымыз ұлықталып, 
Тәуелсіз еліміздің абыройы 
әрқашан асқақ болғай!» – деді 
аймақ басшысы.

Жиында Жалағаш ауданының 
Құрметті азаматы Өмірбек 
Шәменов сөз сөйлеп, жиылған 

жұртшылықты құттықтады. 
Аудандық ардагерлер кеңесінің 
төрағасы Садық Әлиев батасын 
берді. Ауданның өркендеуіне 
үлес қосқан ардагерлер мен 
мердігер мекеме қызметкерлері 
марапатталды.Айта кетейік, 
былтырдан бері барлық 7 ауданда 
құны 11 млрд. 500 млн. теңгені 
құрайтын, ішінде неке қию залы, 
кітапхана, музей, архив, жастар 
сарайы, ардагерлер мен аналар 
үйі бар «Руханият орталықтары» 
салынып, пайдалануға берілуде.

ЖАЛАҒАШ АУДАНЫНДА 
«РУХАНИЯТ ОРТАЛЫҒЫ» АШЫЛДЫ

Облыс әкімі Нұрлыбек Нәлібаевтың қатысуымен Жалағаш 
ауданында «Руханият орталығы» ашылды. Мерекелік іс-

шараға облыстағы құқық қорғау органдарының басшылары, 
өнер және қоғам қайраткерлері және аудан тұрғындары 

қатысты.

Ауыл тұрғындарының 
игілігі, балалардың кемел 
келешегі үшін заманға сай 
әлеуметтік нысандар құрылысы 
қарқынды жүруде. Өткен жылы 
ауылда «Талсуат» спорт кешені 
ашылып, жаңа клуб пайдалануға 
бер ілді .  Тұрғындардың 
сұранысына сәйкес О. Сауытбаев 
көшесінде орналасқан ойын 
алаңына ағымдағы жөндеу 
жұмыстары жүргізіліп, 3 көше 
жарықтандырылды, - деді 
ауылдық округ әкімі.

Ауылдық округте 186 шағын 
кәсіпкерлік нысан жұмыс істеуде. 
Өткен жылы 7 кәсіпкерлік 
субъекті тіркеліп, мемлекеттік 
бағдарламалар аясында ауыл 
тұрғындарының 11 жобасы 
қаржыландырылды. Оның 
ішінде 3 жоба қайтарымсыз 
грантқа ие болса, «Ауыл 
аманаты» бағдарламасы аясында 
5 жобаға қолдау көрсетілді. Бұл 
жобалардың ішінде кондитерлік 

цехы, ысталған балық өндірісі, 
техникалық жөндеу орталығы, 
мал басын көбейту бастамалары 
қамтылған. Ауыл шаруашылығы 
саласы бойынша 49,2 гектар 
жерге, оның ішінде 38 га көкөніс, 
1,2 га картоп, 10 га бақша 
дақылдары егіліп, мал саны 2533 
басқа жетті.

Биыл 4 көшеге жаяу 
жүргіншілер жолын салуды, 
5 көшені жарықтандыруды, 2 
көшеге тас төсеу жұмыстарын 
жүргізуді жоспарлаудамыз. 
Ауылдық округ аумағында 
орналасқан 3 әлеуметтік нысанға 
жаяу жүргіншілер жолын салу 
және көше жарығын жүргізу 
үшін жоба-сметалық құжаттар 
әзірленіп, қаржыландыруға 
ұсынылды.  Сондай-ақ , 
ауылдағы ойын алаңдарының 
санын көбейту мақсатында 2 
жобаның құжаттары әзірленуде, 
- деп қорытындылады Ерлан 
Тұтқабайұлы.

БРИФИНГ

ТАЛСУАТ АУЫЛДЫҚ 
ОКРУГІ: 2024 ЖЫЛЫ 
АТҚАРЫЛҒАН ЖҰМЫСТАР 
ЖӘНЕ АЛДАҒЫ МІНДЕТТЕР

Талсуат ауылдық округінің әкімі Ерлан Бейсенбаев 
бұқаралық ақпарат құралдарының өкілдеріне өткен жылы 

ауылдық округ көлемінде атқарылған жұмыстар мен алдағы 
жоспарлар бойынша баспасөз конференциясын өткізді.

Былтыр Қармақшы ауданында 
жеке тұрғын үйлерге мұқтаж 

әлеуметтік осал топтарына және 
кезекте тұрған азаматтарға 156 

пәтер сатып алынды. Бұл туралы 
Өңірлік коммуникациялар қызметінің 

баспасөз алаңында Қармақшы 
ауданының әкімі Жандос Еркінбек 

баяндады.

Ауданда халықтың спорттық 
инфрақұрылыммен қамтамасыз ету 
көрсеткішін арттыру мақсатында «Ауыл 
- Ел бесігі» бағдарламасы аясында 
Дүр Оңғар және ІІІ Интернационал 
ауылдарында спорт кешендерінің құрылыс 
жұмыстары аяқталып, пайдалануға 
берілді. Ал, Ақай ауылындағы дене-
шынықтыру және сауықтыру кешенінің 
құрылыс жұмыстары жүргізіліп, ағымдағы 
жылы пайдалануға берілетін болады. 
2024 жылы елді мекендерге заманауи 5 
балалар және спорт алаңын салуға 105,4 
млн теңге қаралып, алаңдар салынды. 
Соңғы 2 жылда аудан көлемінде 17 дана 
балалар және спорттық ойын алаңындары 
орнатылып, пайдалануға берілді.

Аудан әкімінің айтуынша 2024 
жылдың қаңтар айында Дауылкөл, Ақжар 
және Жаңажол ауылдық округтерінде 
дәрігерлік амбулаториялар салынып, 
пайдалануға берілген. Ал, 2024 жылдың 
желтоқсан айында Қуаңдария және 
Қармақшы ауылдарында фельдшерлік-
акушерлік бекеттерінің құрылысына 
бюджеттен 416,9 млн. теңге қаралып, 
жұмыстары жүргізілген.

Ауданымызда «Руханият жылы» 
аясында бірқатар жобалар жүзеге 
асырылуда. Соның бірі аудан 
орталығымыздағы «Руханият орталығы» 
бой көтеріп, құрылысы аяқталды. 
Жалпы жоба құны 1,7 млрд.теңге. №284 
мамандандырылған мектеп-лицей-
интернаты спорт залының құрылысы 
аяқталып, пайдалануға берілді.

Аудан тұрғындарын сапалы ауыз 
сумен қамтамасыз ету мақсатында 
Жосалы кентіндегі "Тәуелсіздік" шағын 
ауданының тұрғын үйлеріне су құбыры 
желісін жеткізумен бірге, кентішілік су 
құбыры желісін салу жұмыстарына 9,5 
млн.теңгеге жоба- сметалық құжаттама 
әзірленіп, сараптамадан оң қорытынды 
алынды. Жоба құны 2,5 млрд. теңге. 
Жобаға қаражат бөлдіру мақсатында 
бюджеттік өтінім тапсырылды. 

Елді мекендер халқын таза ауыз сумен 
қамту мақсатында биылғы жылы Ақжар, 
Ақтөбе, Қуандария елді мекендерінде 
сумен жабдықтау құрылысын 
реконструкциялау жобаларына 

сараптаманың оң қорытындысы 
алынып, республикалық бюджеттен 
қаржыландыруға 631,1 млн. теңгеге 
бюджеттік өтінім жолданады. 

Аудан бойынша тозығы жеткен электр 
желілерді қайта жаңғырту бүгінгі күнге 
өзекті мәселелердің бірі. Осы орайда, 
4 елді мекеннің (Көмекбаев, Ақтөбе, 
Иіркөл, Дүр Оңғар) электр желілерін 
қайта жаңғыртуға қаржысы бөлініп, 
бүгінгі күні Ақтөбе және Т.Көмекбаев 
елді мекендерінде электр желілерін 
жаңғырту жұмыстары жүргізіліп, 
пайдалануға берілді. Иіркөл ауылында 
электр желілеріне жаңғырту, құрылыс 
монтаждау жұмыстары жүргізілуде. 
Сонымен қатар, демеушілік есебінен 
Дүр Оңғар ауылының электр желілерін 
қайта жаңғырту бойынша жоба сметалық 
құжаттары әзірленіп, құрылысын бастауға 
388,6 млн.теңге аудандық бюджеттен 
бөлініп, құрылыс жұмыстары жүргізілуде.

Осы жұмыстарды жалғастыру 
мақсатында аудандық бюджеттен 
Қуандария, Ақжар, ІІІ Интернационал, 
Алдашбай Ахун, Қармақшы ауылдарының 
электр желілерін қайта жаңғырту 
бойынша жоба-сметалық құжаттары 
әзірленіп, қазіргі таңда бюджеттік өтінім 
жолдау жұмыстары атқарылуда. Сонымен 
қатар, демеуші есебінен Тұрмағамбет 
ауылының электр желілерін қайта 
жаңғырту бойынша жоба-сметалық 
құжаттары әзірленуде. 

Жосалы кентінің тұрғындары үшін 
өзекті мәселенің бірі бұл - Мырзағалиева 
көшесінде темір жол өткелі. Қазіргі 
таңда құрылыстың жоба-сметалық 
құжаттамасына қаржы қаралып, жобасы 
әзірленді. Жоба құны 5,5 млрд. теңге.

Қармақшы ауданы Төретам және 
Ақай елді мекенін газбен қамтамасыз 
ету жұмыстарына 2,2 млрд. теңге 
қаржы бөлінді. Жосалы кентінде 
жаңадан ашылған "Тәуелсіздік" ықшам 
ауданының үйлеріне газ желілерін тарту 

құрылысы аяқталып, тұрғындар газбен 
қамтамасыз етілді. Жобаға 743,8 млн.теңге 
қаржы қаралып, толығымен игерілді. 
Нәтижесінде аудан халқының 78 пайызы 
табиғи газбен қамтамасыз етілді. "Дүр 
Оңғар ауылына дейінгі және ауылішілік 
газ желісінің құрылысының басталуына 
облыстық бюджеттен 1 млрд. 721,3 млн.
теңге қаржы бөлініп, құрылыс-монтаж 
жұмыстары жүргізілуде. Жобаның жалпы 
құны 7 млдр.172 млн.теңге. Дүр Оңғар 
ауылына газ жеткізіліп іске асқанда аудан 
тұрғындарының газбен қамту үлесі 82 
пайызға жететін болады. Сонымен қатар, 
Жаңажол ауылдық округінің аумағындағы 
басқа 9 елді мекенге газ жеткізіп, аудан 
тұрғындарының 99 пайызын газбен 
қамтуға мүмкіндік болады.

Басқа елді мекендерді газдандыру 
үшін Иіркөл (20,1 млн.теңге) және 
Төребай би ауылдарына (19,2 млн.теңге) 
дейінгі және ауылішілік газ желісінің 
жобасын әзірлеуге аудандық бюджеттен 
39,3 млн. теңге қаржы қаралып, жоба-
сметалық құжаттары әзірленді.

Қармақшы ауданы бойынша тіркелген 
шағын және орта кәсіпкерілік субъектілер 
саны 2025 жылдың 1 қаңтарына 3 мың 
372 бірлікті құрады, оның ішінде жұмыс 
жасап тұрған субьектілер саны 3 мың 160 
бірлік. 

"Мемлекеттік және өңірлік 
бағдарламалар шеңберінде жалпы құны 
2 млрд. 483,9 млн. теңге болатын 134 
жобаға несие беріліп, 137 азамат 202,3 
млн. теңгенің грантын алды. Өнеркәсіп 
саласы бойынша 3 жоба жүзеге асты. 
Жосалы кентінде «АНК-Даулет» ЖШС 
газоблоктар өндіретін шағын зауыты, 
Жаңажол ауылдық округінде кондитерлік 
цехы және Төретам кентінде «С-тройка» 
өндірістік кооперативінің бетон 
бұйымдарын өндіру цехы іске қосылды. 
Қызмет көрсету және сауда саласында 
құны 95 млн. теңге болатын 2 жоба жүзеге 
асырылуда", - аудан басшысы.

ҚАРМАҚШЫ АУДАНЫНЫҢ 
ҚАРҚЫНДЫ ДАМУ ЖОБАЛАРЫ 

Азаматтық қорғау, төтенше 
жағдайлардың алдын алу және жою, 
аумақтық қорғанысты қамтамасыз 
ету. Бұл аталған міндеттер облыстық 
жұмылдыру дайындағы басқармасының 
тікелей қызметі. Аталған басқарма 
маңызды мәселелердің бел ортасында 
жүреді. 

Білім мен білік дамуды талап етенін 
ескерсек, былтыр жергілікті атқарушы 
органдардың басшы құрамы мен 
мамандарынан барлығы 37 қызметкер 
Алматы қаласындағы Төтенше 
жағдайлар министрлігінің арнайы 
оқу орнында біліктілігін жетілдірді. 
Бұл туралы Облыстық жұмылдыру 
дайындығы басқармасының басшысы 
Марат Құрманбаев мәлімдеді.

2024 жыл басынан бүгінгі күнге 
дейін Төтенше жағдайлардың алдын 
алу және оларды жою жөніндегі 
облыстық комиссияның 4 отырысы 
өткізіліп, күн тәртібінде маңыздылығы 
жоғары 10 мәселе қаралды. Алдымен 
мерзімді әскери қызметке шақыру 
бағыты бойынша ақпар айта кетсем. 
“2024 жылдың наурыз-маусым және 
қыркүйек-желтоқсан айларында 
азаматтарды мерзімді әскери 
қызметке шақыруды ұйымдастыру 

және қамтамасыз ету туралы” № 33 
қаулысына сәйкес мерзімді әскери 
қызметті ұйымдастыру жұмыстары 
жүргізілді. Облыстық жиын пунктін 
материалдық-техникалық қамтамасыз 
ету, әскерге шақырылушыларға 3 
мезгіл ыстық тамақ беру және оларды 
тасымалдау жұмыстары кестеге сәйкес 
ұйымдастырылды. Демеушілік есебінен 
20 нысанда қорғаныс бөгеттерін 
қалпына келтіру жұмыстары жүргізілді. 

Сонымен қатар, жоспарлы түрде 
3 нысанда қорғаныс бөгеттерін 
жөндеу-қалпына келтіру жұмыстары 
атқарылды. 2024 жылға облыстық 
санитариялық-эпидемиологиялық 
бақылау департаментімен Конго-
Қырым геморрагиялық қызбасының 
қоздырғыштары болып табылатын 
кенелерден “қолайсыз” ретінде 115 
елді мекен анықталып, аталған елді 
мекендердегі 762 992 мал басы және 
көлемі 2 886 841 шаршы метрді 
құрайтын 31 993 қора, суат-шаңлақтарға 
көктемгі және күзгі залалсыздандыру 
жұмыстары жүргізілді. Биыл облыс 
бюджетінен бөлінген 111 елді мекенде 
залалсыздандыру жұмыстары 
жүргізілетін болады,- деді Марат 
Ердәулетұлы.

БИЫЛ 111 ЕЛДІ МЕКЕНДЕ 
ЗАЛАЛСЫЗДАНДЫРУ ЖҰМЫСТАРЫ 
ЖҮРГІЗІЛЕДІ

Ақсуат ауылдық округінің әкімі 
Нұрболат Бақытов бұқаралық ақпарат 
құралдарының өкілдеріне өткен жылы 
ауылдық округ көлемінде атқарылған 
жұмыстар мен алдағы жоспарлар 
бойынша баспасөз конференциясын 
өткізді.

Өткен жылы ауылдық округтің 
инфрақұрылымын дамыту мақсатында 
ауқымды жұмыстар атқарылды. 
Ұзындығы 22,5 шақырым болатын 32 
көшеге электр желісін тарту жұмыстары 
басталды. 4 көше жарықтандырылып, 
7 көшеге асфальт төселді, ал қазір 
ұзындығы 7,4 шақырым болатын 
4 көшеде құрылыс жұмыстары 
жалғасуда. Сондай-ақ, 3 спорт ойын 
алаңына ағымдағы жөндеу жұмыстары 
жүргізіліп, Е. Адранова мен Қ. Жұмаев 
көшесінің қиылысына спорт-жаттығу 
алаңы салынды. Бұл жұмыстар биыл да 
жалғасын таппақ. Атап айтсақ, 4 көшеге 
түнгі жарық бағаналарын орнату, 18 

көшені жөндеуден өткізу жоспарлануда. 
Сонымен қатар, 10 көшеге түнгі жарық 
бағаналарын орнатуға және 4 көшені 
қайта жаңғырту үшін жоба-сметалық 
құжаттары әзірленіп, бюджетке өтінім 
ұсынылды, - деді ауылдық округ әкімі 
Нұрболат Бақытұлы. 

Мемлекеттің шағын және орта 
кәсіпкерлікті қолдауының нәтижесінде 
ауылдық округ бойынша 602 
кәсіпкерлік субъекті жұмыс істеуде, 
оның 153 кәсіпкерлік субьектісі 
2024 жылы тіркелген. Кәсіпкерлікті 
дамытудың түрлі мемлекеттік 
бағдарламалары аясында ұсынылған 
44 жоба мақұлданып, 246,9 млн. теңгеге 
қаржыландырылды. Кәсіпкерлердің 
демеушілігімен ауыл орталығында 
орналасқан Тағзым алаңының кіре 
берісіне арка салынды. Н.Төребаев 
көшесінің бойына екі қатар 500 дана 
ағаш көшеті егіліп, қоршау жұмыстары 
жүргізілді.

АҚСУАТ АУЫЛДЫҚ ОКРУГІ: 
2024 ЖЫЛЫ АТҚАРЫЛҒАН 
ЖҰМЫСТАР ЖӘНЕ АЛДАҒЫ МІНДЕТТЕР

Облыстық дене шынықтыру, 
спорт және туризм басқармасы 
және Қызылорда облысының 
дзюдо федерациясының ұйымдас-
тыруымен Жапония және Моңғолия 
мемлекетінен арнайы келген 
жаттықтыршылар Кондо Такеки, 
Бақыт Одынайұлы, Давааням 
Алтангэрэл жас спортшыларға 
оқу-жаттығу сабақтарын өткізуге 

Қызылорда қаласына арнайы келді. 
Ең алдымен олар қаладағы №1 

облыстық олимпиадалық резервтің 
мамандандырылған балалар-
жасөспірімдер мектебіне барып, 
жас дзюдошылармен кездесті. 
Одан кейін спортшылармен бірге 
оқу-жаттығу сабақтарын өткізіп, 
олардың шеберлігін шыңдау 
мақсатында негізгі әдіс-тәсілдерді 

үйретті. 
О қ у - ж а т т ы ғ у  с а б а ғ ы 

соңында спортшылар шетелдік 
жаттықтырушыларға өз алғыстарын 
білдірді. Сондай-ақ, спорт мектебі 
атынан жапондық жаттықтырушы 
Кондо Такекиға естелік сыйлық 
табысталды. 

Айта кетейік, оқу-жаттығу 
сабақтары ертең №5 облыстық 

олимпиада лық  ре з ервт ің 
мамандандырылған балалар-
жасөспірімдер мектебі мен 
Жалаңтөс Баһадүр Сейтқұлұлы 
атындағы олимпиадалық резервтің 
облыстық мамандандырылған 
мектеп интернат колледжінде 
жалғасатын болады. 

«Ел тілегі» ақпарат

Жаңақорған ауданындағы 
№7 олимпиадалық резервтің 

мамандандырылған балалар-
жасөспірімдер мектебі 

аймақ мерейін асырған 
спортшыларды дайындауда 

үздік атанып келеді. Аталмыш 
мектептің жанынан құрылған 9 

спорт кешені бар болса, оның 
6-ы жеке меншік есебінде 

салынған. Бұл мектеп спорттың 
19 түрі бойынша 1800-ге жуық 
спортшыға кәсіби бағыт-бағдар 

беруде. 

Нақтырақ айтсақ, ауыр 
атлетикада – 2 жаттықтырушы, 
78 спортшы, баскетболда – 4 
жаттықтырушы, 142 спортшы, 
бокста – 5 жаттықтырушы, 
112 спортшы, волейболда – 4 
жаттықтырушы, 118 спортшы, 
гандболда – 4 жаттықтырушы, 
108 спортшы, дзюдода – 4 
жаттықтырушы, 104 спортшы, 
еркін күресте – 12 жаттықтырушы, 
350 спортшы, таеквондода – 2 
жаттықтырушы, 64 спортшы, үстел 
теннисінде – 1 жаттықтырушы, 42 
спортшы, белбеу күресінде – 4 
жаттықтырушы, 150 спортшы, 
каратэде – 1 жаттықтырушы, 
42 спортшы, футзалда – 4 
жаттықтырушы, 120 спортшы, 
шахматта – 1 жаттықтырушы, 

12 спортшы, аударыспақта – 1 
жаттықтырушы, 10 спортшы, 
жамбы атуда – 2 жаттықтырушы, 
30 спортшы, көкпарда – 3 
жаттықтырушы, 94 спортшы, 
қазақ күресінде – 4 жаттықтырушы, 
150 спортшы, теңге ілуде – 2 
жаттықтырушы, 25 спортшы, 

тоғызқұмалақта – 1 жаттықтырушы, 
42 спортшы бар. 

Спортшыларды жоғары 
деңгейде даярлауда қажырлы 
еңбек етіп жүрген 61 оқытушы-
жаттықтырушының 58-і жоғары 
білімді. Ал 4 жаттықтырушы 
– біліктілігі жоғары деңгейдегі 

жоғары санатты болса, 12 
жаттықтырушы – біліктілігі жоғары 
деңгейдегі бірінші санатты, 21 
жаттықтырушы – біліктілігі жоғары 
деңгейдегі екінші санатты. 

Б ұ д а н  б ө л е к ,  м е кт е п 
қабырғасында шеберлігін шыңдап 
жүрген спортшылардың ішінде 2 
- халықаралық дәрежедегі спорт 
шебері, 5 - ҚР спорт шебері, 108 
- ҚР спорт шеберлігіне кандидат 
атақтары бар. 

Жоғарыда аталған спорт 
мектебінің жүйелі жұмысының 
арқасында жас өрендер өткен жылы 
Әлем және Азия чемпионаттарынан 
3 алтын, 1 қола медаль жеңіп алса, 
ҚР чемпионаттарынан 15 алтын, 11 
күміс, 11 қола жүлдеге қол жеткізді. 

Сонымен қатар, Қазақстан 
Республикасының Ұлттық құрама 
командасының сапына аталмыш 
спорт мектебінен 23 спортшы енді. 
Оның 11-і негізгі құрамда болса, 
4 спортшы жастар құрамасында, 
ал 8-і жасөспірімдер құрамасына 
қабылданған. 

Айта кетейік, №7 Жаңақорған 
аудандық олимпиадалық резервтің 
мамандандырылған балалар-
жасөспірімдер мектебі балалардың 
жас ерекшелігіне сәйкес спорт 
түрлеріне қабылдайды. 

«Ел тілегі» ақпарат

Грузия полиция қызметкерлеріне 
шабуыл жасағаны үшін жазаны 
күшейтеді
Полицейлерге қарсылық көрсету, оларды қорқыту 

және күш қолдану қылмыстық құқық бұзушылық ретінде 
сараланып, бес жылдан алты жылға дейін бас бостандығынан 
айыру жазасын қарастырады.

Бұл ұсынысты алдағы күндері парламентте заң шығару 
бастамаларын қарай бастайтын биліктегі «Грузин арманы» 
фракциясы алға тартты.

Бірқатар нормалар, ең алдымен, Әкімшілік құқық 
бұзушылық туралы кодексте, атап айтқанда, меншік иесінің 
алдын ала келісімінсіз жабық үй-жайлар мен ғимараттарда 
митингілер өткізуге тыйым салуды қоса алғанда, күшейтіліп 
жатыр, - деді брифингте партияның жауапты хатшысы Мамука 
Мдинарадзе.

Бұдан басқа, депутаттың айтуынша, ұсақ бұзақылық, 
вандализм, тәртіп сақшыларына бағынбау және балағаттау, сот 
ғимараттарына кіреберістерді бөгеу және басқа да осыған ұқсас 
әкімшілік құқық бұзушылықтар үшін айыппұл ұлғайтылып, 
әкімшілік қамауға алу мерзімі 60 тәулікке дейін ұзартылады.

Мдинарадзе Грузияда полиция қызметкерлеріне қарсылық 
көрсеткені, оларға қарсы қоқан-лоққы және зорлық көрсеткені 
үшін қылмыстық жаза мерзімі ұзартылатынын қосып өтті. 
Мұндай әрекеттер ауыр қылмыс санатына жатқызылып, бес 
жылдан алты жылға дейін бас бостандығынан айыру жазасын 
көздейді.

Ол әкімшілік құқықбұзушылық бойынша айыппұл көлемі 
де айтарлықтай өсетінін атап өтті.

Грузин оппозициясының өкілдері бұл бастамалар Тбилиси 
мен басқа да қалаларда екі айдан астам уақыт бойы жалғасып 
келе жатқан наразылық қозғалысын түбегейлі басу мақсатын 
көздеп отырғанын мәлімдеді.

Желтоқсан айында Грузия астанасындағы жаппай 
наразылықтың оныншы күні арнайы жасақ шерушілерді 
суатқыштар мен көзден жас ағызатын газ қолданып, 
таратқанын жазған болатынбыз. 

Бұған дейін жаппай наразылық шерулері болып жатқан 
Грузияда жүрген қазақтар елдегі жағдай туралы айтқан 
болатын. 

Грузин оппозициясы биліктің ЕО-ға кіру жөніндегі 
келіссөздерді 2028 жылға дейін тоқтату туралы шешіміне 
наразылық білдірген.

АҚШ Сенаты Крис Райтты 
АҚШ-тың энергетика министрі 
ретінде мақұлдады
Сенат Дональд Трамптың әлемдік нарықта АҚШ-тың 

«энергетикалық үстемдігіне» қол жеткізу саясатын жүзеге 
асыратын Энергетика министрі Крис Райт кандидатурасын 
мақұлдады, деп хабарлайды CBS News.

     60 жастағы Райт 2011 жылдан бері Денверде орналасқан 
«Liberty Energy» компаниясының бас директоры қызметін 
атқарып отыр және оның үкіметте тәжірибесі бар.

Ол Колорадода өсті, Массачусетс технологиялық 
институтында бакалавр дәрежесін алды және Берклидегі 
Калифорния университетінде электротехника бойынша 
дипломдық жұмысын жүргізді.

    1992 жылы ол қабатты гидравликалық жару арқылы 
тақтатасты газын коммерциялық өндіруді бастауға көмектескен 
«Pinnacle Technologies» компаниясын құрды. Ол кейінірек 
тақтатасты газ өндіруші «Stroud Energy» компаниясының 
төрағасы қызметін атқарды.

Ол климаттың өзгеруімен күресуге бағытталған күш-
жігерге қарсы шығып, қазба отын өндірісінің ұлғаюы бүкіл 
әлемдегі адамдарды кедейліктен құтқара алатынына сендірді 
және    Трампқа қазба отындары – мұнай, табиғи газ және 
көмір өндірісін ұлғайту арқылы демократтардың «жаңа жасыл 
алаяқтығын» жоюға уәде берді.

АҚШ компаниясы Өзбекстан 
Ұлттық инвестициялық қорының 
активтерін басқарады
Өзбекстан Республикасының Ұлттық инвестициялық қоры 

мен «Franklin Templeton Asset Management» ЖШС арасында 
инвестициялық активтерді сенімгерлікпен басқару туралы 
келісімге қол қойылды, деп хабарлайды Kazinform Өзбекстан 
Экономика және қаржы министрлігінің баспасөз қызметіне 
сілтеме жасап.

Экономика және қаржы министрлігінің хабарлауынша, 
бұл келісім Өзбекстанның экономикалық дамуын қолдау 
және халықаралық инвесторларды тарту мақсатында жүзеге 
асырылып жатыр.

Келісімге сәйкес, Franklin Templeton қорға тиесілі 18 
мемлекеттік кәсіпорын мен коммерциялық банктердің 
инвестициялық портфелін басқарады және олардың 
инвестициялық тартымдылығын арттыруға бағытталған 
трансформация бағдарламаларын жүзеге асырады.

Осы трансформация бағдарламалары жүзеге асырылғаннан 
кейін қордың және оның басқаруындағы кәсіпорындар мен 
банктердің акциялары жергілікті және халықаралық қор 
биржаларында листингтен өтеді.

Осы мақсатта Franklin Templeton қорға тиесілі мемлекеттік 
кәсіпорындар мен коммерциялық банктердің стратегияларын 
қайта қарауға, олардың корпоративтік басқару жүйесін, 
қаржылық тиімділігін, ішкі аудит пен тәуекелдерді басқару 
жүйелерін әлемдік стандарттарға бейімдеуге, сондай-
ақ қызметкерлердің біліктілігін жетілдіруге бағытталған 
трансформация бағдарламаларын жүзеге асырады.

Franklin Templeton сингапурлық «Franklin Templeton Capital 
Holdings Private Limited» компаниясы тарапынан құрылған. Өз 
кезегінде, бұл компания 1947 жылы АҚШ-та негізі қаланған 
және қазіргі уақытта 30-дан астам елде жұмыс істейтін 
әлемдегі ең ірі кәсіби активтерді басқару компанияларының 
бірі «Franklin Templeton Investments, Inc.»-тің еншілес 
кәсіпорны.

Еске сала кетейік, Дүниежүзілік банк Өзбекстан 
экономикасының өсімін 5,8% деңгейінде болжап отыр.

Әлемде

ЖАҢАҚОРҒАНДАҒЫ 
ЖАНДАНҒАН СПОРТ МЕКТЕБІ

Атап айтсақ, ауыр атлети-
када – 2 жаттықтырушы, 46 
спортшы, бокста – 2 жаттық-
тырушы, 66 спортшы, волей-
болда – 5 жаттықтырушы, 
133 спортшы, гандболда – 1 
жаттықтырушы, 36 спортшы, 
дзюдода – 2 жаттықтырушы, 
84 спортшы, көгалдағы 
хоккейде – 3 жаттықтырушы, 
78 спортшы, таеквондода – 2 
жаттықтырушы, 62 спортшы, 
футболда – 2 жаттықтырушы, 
72 спортшы, үстел теннисінде – 
2 жаттықтырушы, 52 спортшы, 
каратэде – 1 жаттықтырушы, 
36 спортшы, панкратионда – 1 
жаттықтырушы, 38 спорт шы, 
қазақ күресінде – 5 жаттық-
тырушы, 156 спортшы, тоғыз-
құмалақта – 3 жаттықтырушы, 
94 спортшы қамтылған. 

Спорт мектебінде балалар-
дың тыңғылықты дайындығын 
қадағалап, әрдайым шебер-
лігін шыңдап жүрген 31 
жаттықтырушы-оқытушы 
жұмыс істейді. Олардың ішінде, 
2 - біліктілігі жоғары деңгейдегі 
жоғары санатты, 5 - біліктілігі 
жоғары деңгейдегі бірінші 
санатты, 10 - біліктілігі жоғары 

деңгейдегі екінші санатты 
жаттықтырушы қамтылған. 
Жоғарыда аталған спорт мектебі 
балалардың жас ерекшеліктеріне 
қарай ақысыз негізде қабылдау 
жүргізеді. 

№11 Сырдария аудандық 
олимпиадалық резервтің 
мамандандырылған балалар-
жасөспірімдер мектебінің 
спортшылары 2024 жылы 
халықаралық, республикалық 
турнирлер  мен  облыс 
біріншіліктерінде 40 алтын, 54 
күміс, 54 қола медаль жеңіп 
алса, ҚР чемпионаттары мен 
кубоктарынан 9 алтын, 13 күміс, 
22 қола жүлдені иеленді.

Сондай-ақ, тоғызқұмалақ 
бөлімшесінің жаттықтырушы-
оқытушысы Бексұлт ан 
Бостандықов Елорда төрінде 
өткен V Дүниежүзіл ік 
көшпенділер ойындарында 
чемпион атанды. Бұдан бөлек, 
Өзбекстан елінде волейболдан 
өткен Азия Кубогында және 
«Азия балалары» ойындарында 
Ержігіт Айбекұлы қола жүлдені 
қоржынға салса, грэпплингтен 
өткен Азия чемпионатында Әли 
Ешмұратов қола медаль иеленді. 

СЕРПІНДІ 
СПОРТ МЕКТЕБІ

Қызылорда облысы Сырдария ауданындағы №11 
олимпиадалық резервтің мамандандырылған балалар-

жасөспірімдер мектебі талантты спортшыларды тәрбиелеуде 
үздік нәтиже көрсетіп, спорттың серпінді дамуына айрықша 

басымдық беріп келеді. Қазіргі таңда аталмыш мектеп 
спорттың 15 түрі бойынша мыңға жуық жас өренге кәсіби 

бағыт-бағдар беруде. – Өздеріңізге белгілі 2024 жылы 
ауданымызға бөлінген 1,6 млрд. 
теңгеге жол жөндеу жұмыстары 
жүргізіліп, оның ішінде 10,4 
шақырым асфальт қабаты мен 
24,72 шақырым қиыршық тас 
төсеу жұмыстары жүргізілді. Ал 
биыл ауданымызға жол жөндеу 
жұмыстарына 2,6 млрд. теңге 
көлемінде қаржы қаралып отыр. 
Бұл аз қаражат емес. Ендігі кезекте, 
қаралған қаржы көлеміне сәйкес 
автомобиль жолдарына жөндеу 
жұмыстарын мерзімінде жүргізуіміз 
қажет. Жүргізілген жұмыстарға 
тұрғындар тарапынан бірде-бір 
мәселе туындамауы тиіс. Сонымен 
қатар автомобиль жолдарын салу, 
жөндеу жұмыстарының ең әуелі 
сапасын қатаң бақылауға алуларыңыз 
керек,- деді аудан әкімі.

Айта кетейік, биыл ауданда 
«Ауыл – Ел бесігі» жобасы аясында 
Әйтеке би кенттің 11 көшесінің және 
Қазалы қаласының 10 көшесінің 
жұмысын жалғастыруға қаржы 
бөлініп отыр.    Сонымен қатар 
биыл Жанқожа батыр ауылының 
кіре беріс жолына және «Әлсейт» 
көпірінен  бастап, Бекарыстан би 
ауылына дейінгі аралық автомобиль 
жолын күрделі жөндеу жұмыстарын 
жүргізу, «Ауыл – Ел бесігі» жобасы 
аясында Басықара ауылының 1 
көшесін  Жалаңтөс батыр ауылының 
2 көшесін жөндеу жұмыстарын 
жүргізу жоспарланып отыр. 

Айта кетейік, осы жұмыстардың 
нәтижесінде ауданда 2025 жылы 
жақсы және қанағаттандырарлық 
жағдайдағы жолдардың үлесі 92 
пайызға жеткізілмек.

БИЫЛ АУДАНДА ЖАҚСЫ 
ЖАҒДАЙДАҒЫ ЖОЛДАРДЫҢ 
ҮЛЕСІН 92 ПАЙЫЗҒА ЖЕТКІЗУ 
ЖОСПАРЛАНЫП ОТЫР

Аудан әкімі Мейрамбек Шермағанбеттің төрағалығымен өткен 
мәжілісте ауданымыздағы автомобиль жолының даму қарқыны 

мәселесі қаралды. Жиында күн тәртібіндегі мәселе кеңінен 
талқыланып, қала, кент және ауыл әкімдері мен сала басшыларына 

бірқатар тапсырмалар жүктелді.

ЖАПОНДЫҚ ЖАТТЫҚТЫРУШЫЛАР СПОРТШЫЛАРҒА 
ОҚУ-ЖАТТЫҒУ САБАҒЫН ӨТКІЗДІ

ЖАҢА ТЫНЫС

Меншік иесі: «Сан-Ай» пресс ЖШС Газет Қазақстан Республикасы Ақпарат 
және Қоғамдық даму минитрлігінде қайта 
тіркеліп, 2021 жылдың 28 сәуір айында 
есепке алу туралы № KZ36VPY00035077 
куәлігі берілген. 

Республикалық «Ел тілегі» тәуелсіз 
ақпараттық, танымдық, қоғамдық-саяси 
газеті ҚР СТ ИСО 9001-2016 «Сапа 
менеджіменті жүйесі» талаптарына сәйкес  
сертификатталған

Алғашқы есепке қою кезіндегі нөмірі 
мен мерзімі №8729 – Г, 19.10.2007 ж

Газет редакцияның компьютер  орталығында 
теріліп, беттелді. «PRINT» баспаханасында 
басылды. Қызылорда қаласы, Байтұрсынов  
көшесі, 49 үй. Телефон: 27-61-62
Газеттің  басылу сапасына жауапты 
«PRINT» баспаханасы.

Газет әр аптаның сәрсенбі күні жарық 
көреді

Газетті тасымалдауға «Сан-Ай» 
пресс ЖШС Тел: 27-85-75 және 

«Қазпошта» АҚ Қызылорда 
облыстық филиалы жауапты 

Тел: 23-54-91

Қолжазба өңделеді және авторға 
қайтарылмайды 

Жарияланымдар газеттің түпкілікті 
көзқарасын білдірмейді

Газет бетіндегі жарияланымдардың 
позициясы мен фактілері үшін редакция 
жауап бермейді

 Қазақ халқының ай санау дәстүрінде 
әр айдың өзіне тән сипаты бар. Көшпелі 
халықтар ежелден бері ай мен күннің қас 
қабағын баға отырып, уақытты өлшеп, 
климаттық өзгерістерге сай тіршілік 
қамын сәйкестендіріп отырған. Жалпы 
әлем халқының қайсысында болмасын, 
жыл санау тәртібі он екі аймен өлшенеді. 
Мұндағы өзгешелік – түрлі факторлар мен 
таным-түсініктерге байланысты жыл басы 
болатын бірінші ай әр түрлі болуы мүмкін. 
Мысалы, еуропалық жыл санау жүйесі 
бойынша қаңтар  айы жылдың басқы 
айы саналса, мұсылман жылнамасында 
мұхаррам айы бірінші болып есептеледі 
және ай есебіне байланысты, келетін есебі 
жыл сайын өзгеріп отырады.

     Ақпан айында өтетін амалдардың 
бірі – «Ақпан-Тоқпан». Ақпан-Тоқпан 
амалы туралы «Қазақтың этнографиялық 
категориялар, ұғымдар мен атауларының 
дәстүрлі жүйесі» атты энциклопедияда 
былай деп анықтама берілген екен: 
«Ақпан-тоқпан амалы үштен – жеті күндік 
қатты суық амалдың екінші атауы, екі 
ағайынды.» Ақпан – қыстың үш айының 
ең соңғысы болып саналады. «Ақпан» 
деген атаудың қайдан шыққаны туралы 
көптеген аңыздар айтылады. «Ақпан» 
– қазақ ұғымында «ақ ықпа», яғни ақ 
ықпа боран деген сөзінен шыққан деген 
болжам айтылады. Дегенмен мұны біз 
нақты тұжырым деп айта алмаймыз. Көне 
түркі тіліндегі, сондай-ақ туыстас түркі 
халықтары тілдеріндегі, және де біздің 
лексиконымыздағы дүйсенбі, сейсенбі 
т.б. қатарлы апта күндері атауларын 
берген парсы тілін, сан ғасырлар жүзінде 
аса зор ықпалын тигізген араб тіліндегі 
оралымдарды мұқият қарау арқылы 
«ақпан» сөзінің нақты қандай мағына 
беретінін тиянақтауға болады деп білеміз.

     Жоғарыда аталған, ақпан айында 
келетін «Ақпан-Тоқпан» амалын қазақ 
«Ақпан-Тоқпан – алты күн, аязымен 
жеті күн» деп атаған. Расымен де қыс 
шілдесінің соңын ала келетін бұл амалда 
көбінесе қар жауып, жел тұрып, ақ дүлей 
қарлы бұрқасын болып, шаруа баққан 
малшы мен алдындағы малы үшін 
біршама қиындық тудырады. Кейбір 
жылдары «Ақпан-Тоқпан» амалы бұлтсыз 
шайдай ашық аспан астында тұнған 
сақылдаған сары аяз түрінде өтеді. Бұл 
да тіршілік иесіне оңай тимейді. Жалпы 
алғанда ақпан айы – алты ай қыстың 
қаһары нағыз кәріне мінетін кезең. 
Желтоқсанның жиырма үшінен бастап 
ұзарған күннің өлшемін қазақ «Қаңтарда 
күн қарға адым, ақпанда ат адым» деп 
шамалайды. Әрине, қарға адым мен ат 
адымның айырмасы біршама үлкен. 
Алайда ақпаны айында күн біршама ұзара 
түскенімен, Жер-Ананы күннің шуағы әлі 
де болса жадыратып қыздыра қоймайды. 
Ежелгі түркілер ақпан айын «кічік ай» деп 
атаған екен. Бұл – қыстық ең соңғы айы 
деген мағынаны білдірсе керек.

Ақпан – жылдың ең қысқа айы. Кібісе 
жылының төрт жылда бір рет кіретін 
жиырма сегіз тәуліктік күні ақпан айында 
сәйкеседі.

Ақпанның аяқталуы – көктем қыр 
астына келгені. Қазақ елінің Арқа, 
Алтай, Ақжайық бағытында алты ай 
қыстың мұрты бұзылмаған жағдайда 
болса, Алатаудың етегі мен Сыр бойында 
көктемнің алғашқы лебі білініп, қар 
астынан қарғалдақ гүлі жарып шығып, 
етектегі қар таудың бел ортасына 
қарай түріле түсіп, сай-саладан су аға 
бастайды. Ежелгі римдіктер бұл айды 
фебруариус деп атаған. Қазіргі григориан 
жылнамасындағы февраль атауына 
осы негіз болған. Ежелгі римдіктер 
мифологиясы бойынша жерасты 
патшалығы құдайы Фебрустің құрметіне 
қойылған.

      Қазақстандағы ақпан айындағы күн 
райының орташа өлшемі 12-14 градусқа 
тең екен.

Ақпан – ақ боранның анық күшіне 

еніп ойқастайтын айы. Ақпан айының 
соңы – көктем мен қыстың өзара 
арбасқан күресіне толы. Бірде ақ боранды 
шыңылтыр аяз, бірде жадыраған жайма-
шуақ аралас ақпанның құбылмалы күн 
райын бағамдау да мүмкін емес-ау. 

Ақпанның ақпан аталуы тіпті де 
бекер емес. Көктем жақындап қалды 
дегенімізбен, ақпан айында жердің 
топырағы қаңтарға қарағанда тағы да 
тереңірек қата түседі. Бұл – ақпан айында 
жер бетіне түсетін күн сәулесінің тоқсан 
пайыз бөлігі кері шағылысатындығына 
байланысты. Ақпанның қалың қары 
жер бетінің тоңазуын қаңтардағыдан да 
арттыра түскенімен, бұл шын мәнінде 
топырақ қабатындағы өсімдіктер мен 
жануар-жәндіктердің көктемге үсіп 
қалмай аман сақталып жетуі үшін аса 
маңызды.

       Ақпан айында болып өткен 
айтулы оқиғалар көп. Себебі, ақпан айы 
– дүниежүзі және Қазақстан тарихындағы 
айтулы оқиғаларға, өзгерісті жылдарға 
толы. Солардың ішінен ең маңызды 
дегенінен төменде мәліметтер келтірелік:

1865 жылы 1 ақпанда АҚШ-та құлдық 
жойылды. Осылайша бірнеше ғасыр бойы 
Африкадан қара нәсілділерді кемеге 
тиеп алып келіп плантацияларда аяусыз 
еңбекке салатын қатал қатігездікке тыйым 
салынды. 

1934 жылы 1 ақпанда Қазақстаннның 
халық жазушысы, драматург, әнші, 
домбырашы, Сәкен Жүнісов дүниеге 
келді.

1892 жылы 2 ақпанда америкалық 
өнертапқыш Уильям Пейнтер әлемде 
алғаш рет шөлмектің металл қақпағын 
ойлап тапты.

1913 жылы 2 ақпанда Орынборда 
тұңғыш қазақ тіліндегі «Қазақ» газетінің 
алғашқы саны араб қарпімен жарық көрді. 

1940 жылы 2 ақпанда қазақтың 
көрнекті жазушысы, филология 
ғылымдарының кандидаты, Қазақстанның 
халық жазушысы Мұхтар Мағауин өмірге 
келді.

1809 жылы 3 ақпанда әйгілі неміс 
композиторы, музыкадағы романтизм 
жанрын қалыптастырушы өкілдерінің 
бірі Феликс Мендельсон дүниеге келді. 

1992 жылы 3 ақпанда Қазақстанның 
астанасы Алматы қаласында АҚШ 
елшілігі ашылды.

2004 жылы 4 ақпанда Facebook 
әлеуметтік желісі алғаш іске қосылды.

1909 жылы 4 ақпанда көрнекті 
ақын, драматург, әдебиеттанушы 
ғалым, профессор, қоғам қайраткері, 
Қазақстанның халық жазушысы, 
Қазақстан Мемлекеттік сыйлығының 
лауреаты Әбділда Тәжібаев дүниеге келді. 

1952 жылы 5 ақпанда дүние жүзінде 
алғаш рет АҚШ-тың Нью-Йорк қаласында 

үш түсті бағдаршам қолданысқа енгізілді.
1969 жылы 5 ақпанда көрнекті 

жазушы, мәдениеттанушы, журналист 
Дидар Амантай дүниеге келді.

2001 жылы 6 ақпанда алғаш рет 
Дүниежүзілік ұялы телефонсыз күн 
атап өтілді. Идеяның авторы – француз 
жазушысы Фил Марсо. Ұялы телефонды 
шектен тыс қолдану адам денсаулығына 
зиянды деген ойды еске салу үшін аталған 
күн ұсынылған.

1934 жылы 6 ақпанда Орталық 
Қазақстандағы көмір алабының 
орталығындағы шахтерлер кентінің 
негізінде Қарағанды қаласының іргесі 
ресми қаланды.

1889 жылы 7 ақпанда америкалық 
өнертапқыш Герман Голлерит әлемдегі 
тұңғыш электрлі есептеуіш машинаны 
патенттеді.

1949 жылы 7 ақпанда Қазақстанның 
еңбек сіңірген әртісі, Қазақстанның 
Мемлекеттік сыйлығының лауреаты, 
актриса Гүлжамал Қазақбаева дүниеге 
келді.

1834 жылы 8 ақпанда әйгілі орыс 
химигі, химиялық элементтердің 
периодтық жүйесінің авторы Дмитрий 
Менделеев дүниеге келді.

1926 жылы 8 ақпанда жазушы, сыншы, 
аудармашы, филология ғылымдарының 
кандидаты Разия Рүстембекова дүниеге 
келді.

1900 жылы 9 ақпанда америкалық 
теннисші Дуайт Дэвис үлкен теннистегі 
ең беделді сыйлық «Дэвис Кубогын» 
шығарды.

1925 жылы 9 ақпанда Қазақстанның 
астанасы Орынбордан Қызылорда 
қаласына көшірілді.

1940 жылы 10 ақпанда әйгілі «Том 
мен Джерри» мультфильмінің алғашқы 
сериясы көрермендерге ұсынылды.

1946 жылы 10 ақпанда танымал 
композитор, Қазақстанның еңбек сіңірген 
өнер қайраткері Кеңес Дүйсекеев дүниеге 
келді.

1929 жылы 11 ақпанда Ватикан 
мемлекеті құрылды.

2016 жылдың 11 ақпанынан бастап 
БҰҰ шешімімен ғылымдағы әйелдер 
мен қыздардың халықаралық күні аталып 
өтіліп келеді.

1945 жылы 11 ақпанда ҚР Еңбек 
сіңірген әртісі, танымал диктор Сауық 
Жақанова дүниеге келді.

1818 жылы 12 ақпанда Чили 
республикасы өз тәуелсіздігін жариялады.

1951 жылы белгілі ақын, журналист, 
қазақ айтысының заманауи үлгісін 
негіздеуші, ҚР еңбек сіңірген қайраткері 
Жүрсін Ерманов дүниеге келді.

1769 жылы 13 ақпанда әйгілі ресейлік 
публицист, мысалшы ақын Иван Крылов 
дүниеге келді.

1936 жылы 13 ақпанда бұрынғы 
Көкшетау облысы Зеренді ауданында 
жазушы, очеркші, КСРО Журналистер 
одағы сыйлығының лауреаты Жанайдар 
Мусин дүниеге келді. 

2012 жылы 14 ақпанда Эмми Бродмур 
атты әйел Дүеиежүзілік кітап сыйлау 
күнін негіздеді.

1957 жылы 14 ақпанда белгілі 
жазушы-драматург Жолтай Әлмашұлы 
дүниеге келді.

1564 жылы 15 ақпанда көрнекті 
итальян физигі, механик, астроном, 
философ әрі математигі Галилео Галилей 
дүниеге келді. Ол әлемде алғаш рет аспан 
денелерін бақылау үшін телескопты 
пайдаланып, осының нәтижесінде 
бірқатар маңызды астрономиялық 
жаңалықтар ашты.

2014 жылы 15 ақпанда қазақстандық 
әйгілі мәнерлеп сырғанаушы Денис Тен 
Сочи Олимпиадасында күміс жүлдегер 
атанды.

1942 жылы 16 ақпанда Солтүстік 
Кореяның мемлекет, партия және әскери 
қайраткері, бас көсемі Ким Чен Ир 
дүниеге келді.

1933 жылы 16 ақпанда көрнекті 
философ ғалым, философиядағы 
диалектика және диалектикалық логика 
теориясы бойынша отандық философтар 
мектебінің негізін қалаушы, философия 
ғылымдарының докторы, профессор, 
ҚР ҰҒА академигі, Қазақстанның еңбек 
сіңірген ғылым қайраткері Жабайхан 
Әбділдин өмірге келді.

1947 жылы 17 ақпанда Халықаралық 
заңгерлер қауымдастығының негізі 
қаланды.

1993 жылы 17 ақпанда Алматыда 
БҰҰ-ның дипломатиялық өкілдігі ресми 
қызметін бастады.

1930 жылы 18 ақпанда Күн жүйесінің 
тоғызыншы планетасы – Плутон ашылды. 

1946 жылы 18 ақпанда Қазақстанның 
еңбек сіңірген қайраткері, Қазақстанның 
еңбек сіңірген жаттықтырушысы, 
педагогика ғылымдарының докторы 
Анатөлі Құлназаров дүниеге келді.

1473 жылы 19 ақпанда әйгілі поляк 
астрономы, математик, механик, 
экономист, Қайта өркендеу дәуірінің ұлы 
қайраткері, Николай Коперник дүниеге 
келді. Ол тұңғыш ғылыми төңкеріске 
бастау болған әлемнің гелиоцентрлік 
жүйесінің авторы ретінде танылды. 
«Жер Күнді айналып жүреді», - деген 
болжамына дін өкілдері сенімсіздік 
танытты.

1921 жылы 19 ақпанда көрнекті қоғам 
қайраткері, заң ғылымының докторы, 
Қазақстанның еңбек сіңірген ғылым 
қайраткері, Қазақстан Мемлекеттік 
сыйлығының лауреаты Салық Зиманов 
дүниеге келді.

1962 жылы 20 ақпанда орбиталық 
ұшуға жіберілген алғашқы америкалық 
тұңғыш астронавт Джон Гленн Жерді үш 
мәрте айналып шықты.

1899 жылы 20 ақпанда қазақтың 
танымал мемлекет және қоғам қайраткері, 
шешен, әрі публицист, ұлт жанашыры, 
аграрлық шаруашылық мәселесінің білгірі 
Ораз Жандосов дүниеге келді.

2000 жылдың 21 ақпанынан бастап 
әлемде Халықаралық ана тілі күні аталып 
өте бастады. 

1918 жылы 21 ақпанда Ұлы Отан 
соғысының ардагері, КСРО Суретшілер 
одағының мүшесі, белгілі қолөнер шебері 
Ғани Иляев дүниеге келді. шебердің 500-
ден астам туындысы республиканың 
көркемөнер галереялары мен қорларына 
қойылған.

1946 жылы 22 ақпанда медицина 
саласындағы Нобель сыйлығының иегері, 
америкалық ғалым Зельман Ваксман 
«стрептомицин» атты антибиотик ойлап 
тапты. Бұл антибиотик қазіргі күнге дейін 
кең қолданыс тауып келе жатыр.

1874 жылы 23 ақпанда ағылшын 
майоры Уолтер Вингфилд таза ауада, 
ашық аспан астында ойнайтын жаңа 
ойынды патенттеді. Бұл – үлкен теннис 
ретінде белгілі.

1956 жылы 23 ақпанда әйгілі 
скрипкашы, «Камерата» классикалық 
музыка ансамблінің негізін қалаушы, 
директоры, көркемдік жетекші және 
солисі Гауһар Мырзабекова дүниеге келді.

1466 жылы 24 ақпанда дүние жүзінде 
алғаш рет лотерея ойыны өткізілді. 
Оны алғаш негіздеген – нидерланды 
суретшісі Ян Впн Эйктің жесірі. Ол 
күйеуінің өмірден өтуіне 25 жыл 
толуына байланысты Бельгияның Брюгге 
қаласында ұтыс өткізген екен.

1948 жылы 24 ақпанда белгілі күйші, 
домбырашы, сазгер, Қазақстанның еңбек 
сіңірген қайраткері Шәміл Әбілтаев 
дүниеге келді.

25 ақпан күні әлемде Спирт күні атап 
өтіледі. Масайтатын сусындар құрамында 
болатын бұл сұйықтық адамзат баласына 
ежелден белгілі. Еуропалықтар спиртті 
XI-XII ғасырда молынан өндіре бастаған. 
«Спирт» сөзі латынның «spiritus vini» яғни 
«шараптың рухы» сөзінен алынған.

1916 жылы 25 ақпанда әнші, ҚР халық 
әртісі Кәукен Кенжетаев дүниеге келді.

1993 жылы 26 ақпанда «Қазақстан 
Республикасының мемлекеттің шекарасы 
туралы» ҚР Заңы күшіне енді.

1980 жылы 26 ақпанда танымал 
қазақстандық зілтемірші, ауыр 
атлетикадан халықаралық дәрежедегі 
спорт шебері, Азия чемпионы, 
Қазақстанның бірнеше дүркін чемпионы, 
әлемдік рекорд орнатушы Татьяна 
Хромова дүниеге келді.

1917 жылы 27 ақпанда Ресей 
империясында жасалған төңкеріс 
нәтижесінде Романовтар әулетінің соңғы 
патшасы ІІ Николай тақтан тайдырылды. 
Буржуазиялық-демократиялық 
республика билігі Уақытша үкімет елде 
біршама ауқымдағы демократиялық 
шешімдер шығарды. Саяси бостандық, 
сөз бостандығы, баспасөз бостандығы 
т.б. ілгерілеушіліктерге қол жеткізгенімен, 
елдегі Уақытша үкімет пен Кеңестер 
билігі қатар орын алды. Заманауи Қазақ 
мемлекеттілігі тарихында үлкен рөлге 
ие болған «Алаш» қозғалысы дәл осы 
кезеңде тарих сахнасында толықтай іс-
әрекет жасады.

1947 жылы 27 ақпанда денсаулық 
сақтау саласындағы белгілі ғалым, 
медицина ғылымдарының докторы, 
академик Абай Байгенжин өмірге келді.

1854 жылы 28 ақпанда АҚШ-тағы 
екі ірі партияның бірі Республикалық 
партиясының негізі қаланды.

1846 жылы 28 ақпанда қазақтың 
көрнекті ақыны, жырау, жыршы Жамбыл 
Жабаев дүниеге келді.

 Керім НАУРЫЗБАЙ

«Газ және газбен жабдықтау туралы» Қазақстан 
Республикасының 2012 жылғы 9 қаңтардағы № 
532-IV Заңының  19-бабы 5-тармағына сәйкес 
коммуналдық-тұрмыстық және тұрмыстық 
тұтынушылардың газ тұтыну жүйелеріне және газ 
жабдығына техникалық қызмет көрсетуге арналған 
шарт жасаспай, оларды пайдалануға тыйым 
салынады. Газбен жабдықтау жүйелері объектілерінің 
қауіпсіздігі жөніндегі талаптардың (әрі қарай- 
Талап) 279-тармағына сәйкес, газбен жабдықтау 
ұйымдары белгіленген тұрмыстық газ аспаптары 

мен аппараттарын қауіпсіз пайдалану қағидалары 
бойынша тұрғын үй және (немесе) тұрғын емес үй-
жайлардың меншік иелері мен жалдап тұрушыларға, 
жеке тұрғын үйлердің меншік иелеріне нұсқама 
жүргізуді қамтамасыз етеді. 

Сонымен қатар, Талаптың 266-тармағына сәйкес, 
Тұрмыстық тұтынушылар үшін газ тұтынушы 
жүйелері (газ құбырлары) газ жабдықтарына 
техникалық қызмет көрсету жылына 1 реттен жиі 
емес, ал коммуналдық-тұрмыстық тұтынушыларға 
3 айда 1 реттен жиі емес болуы керек.

Қазақстан Республикасының өнеркәсіптік 
қауіпсіздік саласындағы заңнамасына сәйкес 
өнеркәсіптік қауіпсіздік саласындағы жұмыстарды 
жүргізу құқығына аттестатталған, газ тұтыну 
жүйелеріне техникалық қызмет көрсетуді жүзеге 
асыратын мамандандырылған ұйым газ тұтыну 
жүйелеріне техникалық қызмет көрсетуге арналған 
шарт жасасуға міндетті.

Коммуналдық-тұрмыстық және тұрмыстық 
тұтынушылардың газ тұтыну жүйелеріне, газ 
жабдығына техникалық қызмет көрсетуді жүзеге 

асыратын ұйым олардың техникалық жарамды күйде 
болуын қамтамасыз етуге және уақтылы орындалуын 
қамтамасыз етуге міндетті.

Жоғарыда айтылған талаптарды  назарларыңызға 
алуларыңыз сұралады.

 
Мадина АЙТИМОВА,

ҚР ТЖМ Қызылорда облысының 
Төтенше жағдайлар бойынша департаменті 

Өнеркәсіптік қауіпсіздік басқармасының 
бас маманы 

Ақпан   деген 
айыңыз...

ТҰРМЫСТЫҚ ТҰТЫНУШЫЛАР ҮШІН ГАЗ ТҰТЫНУШЫ ЖҮЙЕЛЕРІ (ГАЗ ҚҰБЫРЛАРЫ) 
ГАЗ ЖАБДЫҚТАРЫНА ТЕХНИКАЛЫҚ ҚЫЗМЕТ КӨРСЕТУ ТАЛАПТАРЫ


